
BANK TIZIMI 
BARQARORLIGINI 
OSHIRISHDA KREDIT 
RISKLARINING AHAMIYATI 
VA ULARNI KAMAYTIRISH 
YO‘LLARI
Xolmamatov Farhodjon Kubayevich
iqtisodiyot fanlari bo‘yicha falsafa doktori, Toshkent moliya 
institutining “Bank ishi” kafedrasi kafedrasi professori

Annotatsiya: Maqolada tijorat banklarida kredit portfelini shakllantirish va uning amaliy holati, kredit risklarining paydo 
bo‘lish sabablari va oqibatlari, kredit risklarini kamaytirish usullari, mamlakatimiz tijorat banklarining kredit faoliyatining 
joriy holati, muammoli kreditlar bilan bog‘liq holatlar tahlil qilingan hamda tegishli xulosa va takliflar shakllantirilgan.

Shuningdek, banklarning moliyaviy barqarorligini ta’minlashda kredit risklarini oldini olishning ahamiyati, muammoli 
kreditlarni kamaytirish, bank kredit portfelining sifatini oshirish, kredit risklarini kamaytirish bo‘yicha takliflar va ilmiy xulo-
salar shakllantirilgan.

Kalit so‘zlar: kredit riski, risklilik darajasi, diversifikatsiya, kredit qo‘yilmalari, bank kreditlari, muammoli kreditlar, zaxiralar, 
kredit ta’minoti, kredit siyosati.
Abstract: The article analyzes the formation of a credit portfolio in commercial banks and its practical situation, the causes 
and consequences of the appearance of credit risks, methods of reducing credit risks, the current state of credit activity 
of commercial banks of our country, situations related to problematic loans, and relevant conclusions and proposals are 
made.

Also, proposals and scientific conclusions on the importance of preventing credit risks in ensuring the financial stability 
of banks, reducing problem loans, improving the quality of the bank's loan portfolio, and reducing credit risks have been 
formulated.

Key words: credit risk, risk level, diversification, credit investments, bank loans, problem loans, reserves, credit provision, 
credit policy.
Аннотация: В статье анализируются формирование кредитного портфеля в коммерческих банках и его прак-
тическая ситуация, причины и последствия появления кредитных рисков, методы снижения кредитных рисков, 
современное состояние кредитной деятельности коммерческих банков нашей страны, ситуации, связанные с про-
блемным кредитам, сделаны соответствующие выводы и предложения.

Также сформулированы предложения и научные выводы о важности предотвращения кредитных рисков в обе-
спечении финансовой устойчивости банков, снижении проблемных кредитов, повышении качества кредитного 
портфеля банка, снижении кредитных рисков.

Ключевые слова: кредитный риск, уровень риска, диверсификация, кредитные вложения, банковские кредиты, 
проблемные кредиты, резервы, кредитное обеспечение, кредитная политика.

K I R I S H
Mamlakat bank tizimini isloh qilish strategiyasida “...kredit portfeli va tavakkalchiliklarni boshqarish sifatini 

yaxshilash, kreditlash hajmlarining mo‘tadil o‘sishiga amal qilish, muvozanatlashgan makroiqtisodiy siyosat 
yuritish, korporativ boshqaruvni takomillashtirish va xalqaro amaliy tajribaga ega bo‘lgan menejerlarni jalb 
qilish, moliyaviy tavakkalchiliklarni baholash uchun texnologik yechimlarni tatbiq etish orqali bank tizimining 
moliyaviy barqarorligini ta’minlash”1 ustuvor yo‘nalishlardan biri sifatida belgilab berilgan.

1 O‘zbekiston Respublikasi Prezidentining 2020-yil 12-maydagi PF-5992-son “2020-2025-yillarga mo‘ljallangan O‘zbekiston Res-
publikasining bank tizimini isloh qilish strategiyasi to‘g‘risida”gi farmoni // Qonun hujjatlari ma’lumotlari milliy bazasi, 13.05.2020-y., 
10.06.2022-y., 06/22/152/0507-son.

Bugungi kunda bank muassasalari tarmog‘ini kengaytirish, mijozlarga bank xizmatlari ko‘rsatish sifatini 
yanada oshirish va ularning zamonaviy turlarini joriy etish, kredit axboroti tizimini takomillashtirish va nobank 
kredit tashkilotlarini rivojlantirish bilan bog‘liq chora-tadbirlar amalga oshirilmoqda. Ushbu o‘zgarishlar mam-
lakatimizning iqtisodiy sohalarini rivojlanishiga keng imkoniyatlar ochmoqda. Bu jarayonlarni yanada mustah-
kamlash respublikamiz tijorat banklarining risklarini to‘g‘ri baholash va samarali boshqarish rolini imkoniyat 
darajasida oshirishni taqozo etadi. 

Ayni vaqtda, respublikamizda tijorat banklarining kredit risklarini boshqarishda o‘z yechimini topmagan 
muammolar talaygina. Masalan, respublikamizning qator tijorat banklarida kredit portfelini diversifikatsiyalash 
talabiga rioya etilmayotganligi muammosi shular jumlasidandir. Bank kreditlarining asosiy qismi joylashtirilgan 
tarmoqda yuz beradigan har qanday salbiy holat muddati o‘tgan kreditlar hajmining keskin o‘sishiga olib keladi. 
Mamlakatimizdagi tijorat banklarining kredit portfeli va uning tarkibi tahlil qilinganda shu narsa ma’lum bo‘ldiki, 
aksariyat tijorat banklarida kreditlarning katta qismi bitta tarmoqka mansub bo‘lgan korxonalarda to‘plangan. 
Bu esa, ularning kredit risklarini baholash va boshqarish tizimi samaradorligi darajasini past ekanligidan dalolat 
beradi. 

A D A B I Y O T L A R  S H A R H I
Tijorat banklari faoliyatidagi kredit riski va uni baholash masalalari qator iqtisodchi olimlarning ilmiy izlan-

ishlarida o‘z ifodasini topgan. Masalan, Amerikalik olimlar R. L. Miller va Devid Van-Xuzlar kredit riski deganda, 
karzdorning kreditorga ssudani to‘liq qaytarib berish jarayonida qarzdorda ayrim muammolarning paydo bo‘lishi 
bilan bog‘lashadi.[4] Olimlar aynan qaysi omillar ekanligiga izoh berishmaydi. Fikrimizcha, omillarni guruhlarga 
ajratgan holda va ta’sir darajasiga ko‘ra izohlash maqsadga muvofiq bo‘lardi.

G. N. Beloglazova “Kredit riski deganda belgilangan muddatlarda kontragentlardan biri shartnomada 
ko‘rsatilgan majburiyatni bajarmasligi oqibatida zarar ko‘rish ehtimolidir” deya ta’riflaydi.[2] Olimning fikriga ko‘ra, 
kredit risklari paydo bo‘lishida uning muddati birlamchi ahamiyatga ega ekanligini ko‘rish mumkin.

L. P. Kroliveskoy “kredit riski qarzdor tomonidan kredit shartnomasida ko‘rsatilgan majburiyatni to‘liq yoki 
qisman bajarmasligi oqibatida paydo bo‘ladi” degan fikrni berib o‘tgan.[3] Muallifning fikriga qo‘shimcha sifatida 
kredit munosabatlaridagi tashqi omillarni ham inobatga olish maqsadga muvofiq bo‘lardi.

Sh. Z. Abdullayeva kredit riski tushunchasiga quyidagicha ta’rif beradi: “Kredit riski deb, karz oluvchi 
tomonidan kredit shartnomasi shartlarining bajarilmasligi, ya’ni kredit summasining (qisman yoki to‘liq) va u 
bo‘yicha foizlarning shartnomalarda ko‘rsatilgan muddatlarda to‘lanmasligi tushuniladi”.[5] Muallifning fikrini 
inkor etmagan holda kredit ta’minoti sifatining yomonlashishi ham kredit riskini keltirib chiqarishini qo‘shimcha 
qilish mumkin. ShUningdek, professor Sh. Abdullayeva tijorat banklari faoliyatidagi kredit riskini boshqarishni 
takomillashtirish yo‘li bilan kredit portfelining sifatini oshirish mumkin, deb hisoblaydi.[8] Muallif kredit riskini pas-
aytirishda samarali tashkil etilgan risklarni boshqarish tizimiga alohida urg‘u bergan.

Professor V. Usoskin o‘zining mijozni bank tomonidan kredit liniyasi ochish yo‘li bilan kreditlash orqali kredit 
riski darajasini sezilarli darajada pasaytirish mumkin, degan xulosaga keldi.[6] Muallifning fikriga ko‘shimcha 
sifatida aytish mumkinki, mazkur taklif odatda moliyaviy jihatdan barqaror bo‘lgan mijozlarga nisbatan qo‘llan-
ilishi ijobiy ta’sir qiladi.

D. Polfreman, F. Fordlar mijozning kredit yig‘ma jildini o‘rganishga e’tiborni kuchaytirish orqali banklar faoli-
yatidagi kredit riski darajasini pasaytirishni taklif qilingan.[7] Mualliflar mijozni kredit tarixini o‘rganish orqali kredit 
riskini kamaytirishni yoqlab chiqishgan. 

D. Saidov tijorat banklarining kredit riski darajasini pasaytirishda tijorat banklari kredit portfelining diver-
sifikatsiya darajasini oshirish orqali, ya’ni tijorat banki kreditlarining 25 foizdan ortiq qismini bitta tarmoqqa 
mansub bo‘lgan korxonalarda to‘planishiga yo‘l qo‘ymaslik lozimligi bo‘yicha tavsiya bergan.[9] Ammo rivojlan-
ayotgan iqtisodiyotga ega, ixtisoslashgan banklarda buning imkoni yo‘q.

N. Jiyanovaning xulosasiga ko‘ra, tijorat banki suzib yuruvchi foiz stavkalarida jalb qilingan resurslarini 
imkon qadar suzib yuruvchi foiz stavkalaridagi aktivlarga joylashtirishi kerak. Faqat ana shu yo‘l bilan bankning 
spred va marjasi darajasini foiz stavkalari tebranishining salbiy ta’siridan saqlab qolish mumkin.[10] Muallifning 
taklifi biroz munozarali bo‘lib, banklarda jalb etilgan va joylashtirilgan resurslarning hajmini bir xil muddat va 
summada joylashtirishning deyarli imkoni yo‘q.

T A H L I L  V A  N A T I J A L A R
Bozor munosabatlari sharoitida tijorat banklarining kreditlash faoliyatini to‘g‘ri tashkil etish hamda ular bilan 

bog‘liq bo‘lgan risklarni minimallashtirish, shuningdek kredit operatsiyalarining sifatini oshirish tijorat banklar-
ining asosiy vazifalaridan biridir. Banklar faoliyatidagi kredit riski yoki qarzning qaytmaslik riski - bu qarz oluvchi 
(mijozlar) tomonidan kredit shartnomasi shartlarining to‘la yoki qisman darajada bajarilmasligi va shu orqali 
banklarning ma’lum miqdorda xarajatlar qilishi yoki zarar ko‘rishi demakdir. 

Kredit riskining vujudga kelishi ikki asosiy parametr kredit beruvchi va qarz oluvchi o‘z vazifa hamda 
majburiyatlarii qay darajada bajarishiga bog‘liq. Qarz oluvchi tomonidan tayyorlangan kredit paketini tahlil qilish 
va kredit berish bo‘yicha loyiha tayyorlash kredit taqdim etuvchi bank uchun risk va uning turlarini aniqlab olish 
imkoniyatini beradi. Kredit beruvchi bank qarz oluvchining moliyaviy ahvoli, ishlab chiqarish imkoniyati, market-
ingi, moliyaviy boshqaruvini qay darajada bilishi, kreditga bo‘lgan talabning qanchalik darajada to‘g‘ri asoslan-
ganligi va kreditning maqsadi bank uchun to‘g‘ri kelishini aniqlab olishi lozim.

1-jadval: Tijorat banklari kredit qo‘yilmalarining tarmoqlar bo‘yicha ulushi2

Ko‘rsatkichlar nomi
01.01.2021-y. 01.01.2022-y. 01.01.2023-y.

mlrd. 
so‘m

ulushi, 
foizda

mlrd. 
so‘m

ulushi, 
foizda

mlrd. 
so‘m

ulushi, 
foizda

Jami kreditlar 276 975 100 326 386 100 390 049 100

Sanoat 102 162 36,9 117 639 36,0 126 647 32,5

Qishloq xo‘jaligi 28 081 10,1 35 022 10,7 42 096 10,8

Qurilish sohasi 7 380 2,7 9 282 2,8 10 400 2,7

Savdo va umumiy xizmat 19 916 7,2 27 406 8,4 28 911 7,4

Transport va kommunikatsiya 26 626 9,6 28 708 8,8 29 673 7,6

Moddiy va texnik ta’minotni rivojlantirish 3 962 1,4 3 814 1,2 3 856 1,0

Uy-joy kommunal xizmati 3 759 1,4 2 284 0,7 1 888 0,5

Jismoniy shaxslar 54 888 19,8 69 496 21,3 100 949 25,9

Boshqa sohalar 30 201 10,9 32 734 10,0 45 630 11,7

Mamlakatimiz tijorat banklarining kredit qo‘yilmalarini tarmoqlar kesimida tahlil qiladigan bo‘lsak, sanoat 
tarmog‘iga ajratilgan kreditlar oxirgi yillarda pasayish tendensiyasiga ega bo‘lsada, umumiy holatda yetak-
chilik qilmoqda. Oxirgi uch yilda uning ulushi 4,4 foiz bandga pasaygan va 2023-yil boshiga 32,5 foizni tashkil 
etmoqda.

Jismoniy shaxslarga ajratilgan kreditlarning summasi 83,8 foizga, jamiga nisbatan ulushi esa 6,1 foiz 
bandga o‘sishni qayd etgan va 54,9 trln so‘mdan 100,9 so‘mga qadar oshgan.

Shuningdek, qishloq xo‘jaligiga ajratilgan kreditlar tahlil etilayotgan davrda o‘rtacha 10 foizni tashkil etgan.
Umuman olganda, bank tizimi kredit qo‘yilmalarining tarmoqlar kesimidagi diversifikatsiyasi oxirgi yillarda 

biroz yaxshilanganligiga qaramasdan, yuqori riskli va zaif hisoblanadi.
Tijorat banklari kredit porfelining samaradorlik darajasini tavsiflovchi asosiy ko‘rsatkichlardan biri muddati 

o‘tgan kreditlarning jami kredit qo‘yilmalari hajmidagi salmog‘ini o‘zgarishi hisoblanadi. Xalqaro bank amaliy-
otida bu ko‘rsatkichning yo‘l qo‘yilishi mumkin bo‘lgan mo‘tadil darajasi 3 foizni tashkil qiladi.

2-jadval: Tijorat banklari kredit qo‘yilmalari va muammoli kreditlar ulushi3

Sana

Kreditlar, mlrd so‘mda Muammoli kreditlar (NPL), mlrd 
so‘mda

Muammoli kreditlarning 
jami

Jami

shundan:

Jami

shundan:

Jami

shundan:

davlat 
ulushi 

mavjud 
banklar

boshqa 
banklar

davlat 
ulushi 

mavjud 
banklar

boshqa 
banklar

davlat 
ulushi 

mavjud 
banklar

boshqa 
banklar

01.01.2021 276974,8 244483,9 32490,9 5784,80 5167,60 617,2 2,1 2,1 1,9

01.01.2022 326385,6 280073,6 46311,9 16974,00 15068,80 1905,2 5,2 5,4 4,1

01.01.2023 390048,9 324680,8 65368,2 13992,40 12643,30 1349,1 3,6 3,9 2,1

2 O‘zbekiston Respublikasi Markaziy bankining ma’lumotlari asosida muallif hisob-kitoblari.
3 O‘zbekiston Respublikasi Markaziy bankining ma’lumotlari asosida muallif hisob-kitoblari.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

443https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2023-yil, sentyabr.  № 9-son.

Tijorat banklari tomonidan berilgan kreditlar hajmi yil sayin oshib bormoqda. Xususan, so‘nggi uch yilda 
40,8 foizga oshib, 2023-yil yanvar holatiga 390 trln so‘mdan otiqni tashkil etdi.

Berilgan kreditlarning aksariyat katta qismi davlat ulushi mavjud tijorat banklari hissasiga to‘g‘ri kelmoqda. 
Xususan, 2021-yilda 88,3 foiz, 2021-yilda 85,8 foiz va 2023-yilda 83,2 foizni tashkil etmoqda. Davlat ulushi 
mavjud tijorat banklari ulushining pasayishi bank tizimi uchun ijobiy holat hisoblanib, buni boshqa banklar 
tomonidan berilgan kreditlarning ortganligi bilan izohlash mumkin.

O‘z navbatida, muammoli kreditlar 2,5 martaga oshgan, 2021-yilda 5,8 trln so‘mdan 2023-yilda 13,9 trln 
so‘mga qadar ko‘tarilgan. Muammoli kreditlarning jami kreditlardagi ulushi 2022-yilda 5,2 foizga yetib, eng 
yuqori ko‘rsatkichni qayd etgan. Buning asosiy sababi, 2021-yilda ro‘y bergan pandemiya bo‘lib, kredit oluvchi-
larga kredit va foizlarni qaytarishda imtiyoz berilishi (to‘lov muddatini kechiktirilishi) hisoblanadi.

Ko‘rilgan choralar natijasida, muammoli kreditlar ulushini 2022-yilda 1,6 foiz bandga yoki 2023-yil 1-yanvar 
holatiga 3,6 foizgacha (14 trln so‘m) kamayishiga erishildi.

Muammoli kreditlarning asosiy qismi davlat ulushi mavjud tijorat banklari hissasiga to‘g‘ri kelmoqda.

Ma’lumki, tijorat banklari faoliyatida xavfli bo‘lgan kredit qo‘yilmalar - bu muammoli kreditlar shakliga kirgan 
qo‘yilmalardir. Substandart va undan past tasniflangan kreditlar muammoli kreditlar toifasiga kiradi.

Kreditning o‘z vaqtida qaytarilmasligini va shu sababli muammoli ssudaning yuzaga kelishini quyidagi 
belgilar orqali bilish mumkin:

● qarz oluvchi tomonidan belgilangan muddatda balansning takdim etilmasligi;

● debitorlik qarzning birdaniga o‘sib ketishi;

● qisqa muddatli aktivlar ulushining kamayishi;

● qiska muddatli kreditorlik qarzlarning noproporsional o‘sishi;

● likvidlik koeffitsiyentining pasayishi;

● aktivlar tarkibida asosiy kapital ulushining oshishi;

● savdo hajmining pasayishi;

● muddati o‘tgan qarzlarning o‘sishi;

● operatsion faoliyatdan ko‘rilgan zararlarning paydo bo‘lishi.

3-jadval: Tijorat banklari kredit qo‘yilmalari va muammoli kreditlar ulushi4

Sana

Muammoli kreditlar (NPL) Muammoli kreditlardagi ulushi, foizda

Jami

shundan:

Jami

shundan:

davlat ulushi 
mavjud banklar

boshqa 
banklar

davlat ulushi 
mavjud banklar

boshqa 
banklar

01.01.2021 5 784,80 5 167,60 617,2 100 89,3 10,7

01.01.2022 16 974,00 15 068,80 1 905,20 100 88,8 11,2

01.01.2023 13 992,40 12 643,30 1 349,10 100 90,4 9,6

Mamlakatimiz bank tizimidagi muammoli kreditlarning 90 foizga yaqini davlat ulushi mavjud tijorat banklari 
hissasiga to‘g‘ri kelmoqda. Xususan, 2021-yilda 89,3 foiz bo‘lsa, 2022-yilga kelib 90,4 foizga oshgan. boshqa 
banklarning ulushi esa 10 foiz atrofida shakllangan. Xulosa qilishimiz mumkin, davlat ulushi mavjud tijorat 
banklarida kredit risklari juda baland va kredit risklarini boshqarish tizimi samaradorligi nisbatan past.

Markaziy bank tomonidan oxirgi yillarda yuzaga kelgan tashqi iqtisodiy vaziyatning banklar barqarorligiga 
salbiy moliyaviy ta’sirlarini yumshatish hamda banklarda mavjud kredit riskini keskin kuchaytirishini oldini olish 
bo‘yicha prudensial nazorat choralari ko‘rib borildi.

4 O‘zbekiston Respublikasi Markaziy bankining ma’lumotlari asosida muallif hisob-kitoblari.

I guruh IV guruhII guruh III guruh V guruh VI guruh VII guruh

1-rasm: Tijorat banklarida kredit riski ulushi5, 2023-yil boshiga foizda

Bank tizimida eng yuqori kredit riski 5-guruh, ya’ni risk darajasi 100 foiz bo‘lgan kredit risklariga to‘g‘ri kel-
moqda. Uning ulushi 2023-yil boshiga 52,3 foizni tashkil etgan. Bunga deyarli barcha kreditlar va investitsiyalar 
kiritilgan.

1-guruh (0 foizli) riskli aktivlarning ulushi 23,1 foiz bo‘lib, asosan naqd pullar, Markaziy bankdagi mab-
lag‘lardan iborat. 2-guruh (20 foizli) riskli aktivlarning ulushi 8,9 foizni tashkil etgan.

X U L O S A
Yuqorida bayon etilgan mulohazalar va tadqiqotlar asosida quyidagi xulosalarga kelish mumkin:

● tijorat banklari faoliyati, ayniqsa kreditlash jarayoni risk bilan bog‘lik. Shu sababli banklar faoliyatining 
barqarorligini ta’minlashda kredit portfelini oqilona boshqarish muhim o‘rin tutadi;

● kredit risklarini to‘g‘ri boshqarmaslik bankning kredit portfeli sifatining pasayishiga, bank daromadlar-
ining kamayishiga, bankning rentabelligini tushishiga olib keladi;

● mamlakatimiz bank tizimida muammoli kreditlarning 90 foizi davlat ulushi mavjud tijorat banklari his-
sasiga to‘g‘ri kelmoqda. Boshqa banklarda esa 10 foiz atrofida bo‘lib, kredit riskini samarali boshqarish 
tizimi yaxshi yo‘lga qo‘yilganligidan dalolat beradi.

● muammoli kreditlar bilan ishlash faoliyatini tizimli ravishda olib borish maqsadida, muammoli kreditlarni: 
muddati, sifati, ta’minoti, resurs manbasi va kreditni berish to‘g‘risidagi qarorni qabul qiluvchi sub’ekti 
kabi asosiy yo‘nalishlar bo‘yicha tasniflash maqsadga muvofiq. 

Muammoli kreditlarni yuqoridagi yo‘nalishlar bo‘yicha tasniflash ularni bartaraf etish uchun ishlarni to‘g‘ri 
va samarali rejalashtirishga yordam beradi. Bank amaliyoti ko‘rsatishicha, kreditni qaytarishga qaratilgan cho-
ra-tadbirlarni ishlab chiqishda kredit bo‘yicha undiruvni nimaga qaratish lozimligini aniqlab olish muhim ahami-
yatga ega. 

Kredit riski yuzaga kelganda o‘tkazish zarur bo‘lgan chora-tadbirlar quyidagilardan iborat:
Kredit limitini belgilash. Bankning kredit siyosatida kreditlashga nisbatan aniq limit o‘rnatish va unga qat’iy 

amal qilish lozim.
Qarz oluvchilarning kreditga layoqatlilik ko‘rsatkichlarini doimiy tarzda takomillashtirib borish, jahonda 

keng qo‘llaniladigan usullardan samarali foydalanishni yo‘lga qo‘yish.
Kredit riskini kamaytirishning yangi va samarali usullarini bank amaliyotiga jalb etish, xususan, kredit ta’mi-

notiga qo‘yilgan talablarni baholash usullarini takomillashtirish.

5 O‘zbekiston Respublikasi Markaziy bankining ma’lumotlari asosida muallif hisob-kitoblari.

Kredit riskini oldini olishda kredit portfeli diversifikatsiya darajasini oshirish. Kredit portfelini mijozlar kes-
imida, kredit valyutalari kesimida, tarmoqlar kesimida, hududlar kesimida asoslangan diversifikatsiyani olib 
borish.

